
 

KENYATAAN MEDIA 
YB MENTERI KERAJAAN TEMPATAN DAN PERUMAHAN 

DAN 
MENTERI KEWANGAN II 

NEGERI SABAH  
 

04 JUN 2021 

 

 
 

 

A LAPORAN HARIAN KES JANGKITAN COVID-19 
 

 

1 Berdasarkan laporan Jabatan Kesihatan Negeri Sabah, jumlah kes positif baharu   

COVID-19 pada hari ini adalah sebanyak 287 kes, menjadikan jumlah kumulatif sebanyak 

63,306 kes. Tiga (3) kes kematian direkodkan hari ini iaitu di daerah Tawau. Takziah 

diucapkan kepada keluarga yang terlibat. 

 

2 Jumlah pesakit COVID-19 discaj dari hospital / sembuh 246 menjadikan jumlah kumulatif 

60,612 orang. Seramai 1,674 pesakit sedang menerima rawatan iaitu 477 orang                  

di hospital dan 1,196 orang di Pusat Kuarantin dan Rawatan Berisiko Rendah (PKRC) 

Awam. Bilangan pesakit dalam ICU pula ialah 83 orang dan 25 orang lagi memerlukan 

alat bantuan pernafasan (ventilated). 

 

 

 

 

 



3 Kes-kes jangkitan COVID-19 pada hari ini mengikut daerah adalah seperti berikut: 

 
Daerah Kinabatangan bertukar dari zon jingga ke zon merah manakala Tenom 

bertukar dari zon kuning ke zon jingga. 
 

4 Pecahan daerah mengikut zon: 

 Zon Merah 17 daerah 

 Zon Jingga satu (1) daerah 

 Zon Kuning enam (6) daerah 

 Zon Hijau tiga (3) daerah 

 

 

 

 



5 Analisa Kes COVID-19 Di Sabah 

i Pada hari ini, jumlah kes positif COVID-19 di Sabah mencatatkan peningkatan 

sebanyak 84 kes iaitu daripada 203 kes kelmarin (03 Jun 2021) kepada 287 kes   

(04 Jun 2021). 

ii Daripada 287 kes jangkitan baharu hari ini, 152 kes adalah hasil daripada saringan 

kontak rapat, 18 kes adalah daripada saringan kluster, 54 kes adalah daripada 

saringan bergejala, 52 kes daripada saringan bersasar dan 11 kes adalah daripada 

lain-lain kes. 

iii Terdapat 12 daerah yang mencatatkan peningkatan kes hari ini dengan sembilan 

(9) daerah mencatatkan peningkatan kes pada julat satu (1) angka, manakala tiga 

(3) lagi daerah lain mencatatkan peningkatan kes pada julat dua (2) angka iaitu 

Kudat 44 kes (+34), Kunak 39 (+34) dan Lahad Datu 28 kes (+18). Empat (4) daerah 

lain yang mencatatkan kes baharu pada hari ini iaitu Papar (12 kes), Nabawan enam 

(6) kes, Semporna enam (6) kes dan Keningau dua (2) kes kekal sebagaimana 

jumlah kes kelmarin. 

iv Walau bagaimanapun, terdapat lapan (8) daerah di Negeri Sabah mencatatkan 

penurunan kes hari ini pada julat satu (1) angka. 

v Pada hari ini, enam (6) daerah mencatatkan sifar (0) kes iaitu Beluran, Kalabakan, 

Tongod, Pitas, Kota Marudu dan Ranau. 

vi Trend kes pada hari ini menunjukkan peningkatan setelah mengalami penurunan 

selama dua (2) hari berturut-turut. Hanya tiga (3) daerah yang masih mengekalkan 

status Zon Hijau. 154 kes daripada saringan Kontak Rapat menunjukkan 

kebarangkalian berlakunya aktiviti ketidakpatuhan SOP yang telah digariskan. 

vii Keberkesanan penurunan kes dalam membendung penularan pandemik COVID-19 

ini sangat bergantung kepada sejauh mana kesungguhan komuniti dalam 

pematuhan SOP kendiri dan SOP yang telah ditetapkan oleh Kerajaan Negeri 

 

 

 



6 Terdapat satu (1) kluster baharu direkodkan hari ini. 

 

Kluster Pulutan Nabawan pada hari ini menokok empat (4) kes baharu, menjadikan 

jumlah kumulatif sebanyak 11 kes. Kluster ini mula dikesan  pada 31 Mei 2021 melalui 

saringan BID di Hospital Keningau terhadap kluster indeks iaitu wanita OKU, 56, yang 

mempunyai simpton batuk serta demam dua hari sebelum kematiannya. Kes indeks 

juga telah selamat dikebumikan di tanah perkuburan Kampung Pulutan, Sepulut pada 

03 Jun 2021. Susulan kes itu, daripada 97 individu yang disaring, 10 individu disahkan 

positif COVID-19 manakala 86 kes lagi masih menunggu keputusan saringan pertama. 

Semua kes positif telah dirujuk ke Hospital Keningau untuk rawatan lanjut dan 

pengasingan di PKRC Keningau. Berdasarkan siasatan awal, kluster indeks  dipercayai 

mendapat jangkitan ketika menghadiri majlis penghormatan terakhir di Kampung 

Pulutan pada 30 hingga 31 Mei 2021. 

 

7 Jumlah kapasiti katil 4,081 unit 

 Hospital 649 unit 

 Pusat Kuarantin dan Rawatan Berisiko Rendah (PKRC) Awam 3,012 unit 

 Pusat Tahanan Sementara (PTS) / Penjara 420 unit.  

Jumlah peratusan penggunaan katil ialah 40.99% 

 

B KEBENARAN MENGADAKAN PROGRAM DERMA DARAH SEPANJANG PKP 

(PKP/PKPB/PKPD/PKPP) 

1 Kerajaan Negeri memberi kebenaran kepada semua aktiviti derma darah yang dijalankan 

oleh Perkhidmatan Perubatan Transfusi Negeri Sabah mulai 03 Jun 2021. 

2 Kebenaran ini termasuk aktiviti derma darah bergerak dan di lokasi pendermaan tetap 

sepanjang tempoh Perintah Kawalan Pergerakan (PKP/PKPB/PKPD/PKPP) di seluruh 

Sabah bagi menampung keperluan bekalan darah. 

 

 

 



C PERKHIDMATAN PENGANGKUTAN AWAM RENTAS DAERAH TIDAK DIBENARKAN 

1 Selaras dengan SOP Perintah Kawalan Pergerakan (PKP) 3.0, Kerajaan Negeri TIDAK 

MEMBENARKAN operasi perkhidmatan pengangkutan awam yang merentas daerah 

seperti bas ekpress. 

2 Sepanjang tempoh PKP 3.0, perkhidmatan membawa barangan melalui bas ekpress juga 

TIDAK DIBENARKAN kerana melanggar SOP dan boleh dikenakan tindakan kompaun 

oleh pihak berkuasa. 

 

D HEBAHAN AWAM PICK DAN SOP PKP SABAH 

1 Pihak pengurusan masjid dan surau serta rumah-rumah ibadat lain di seluruh daerah, 

digesa mewar-warkan maklumat berkaitan Program Imunisasi COVID-19 Kebangsaan 

(PICK) dan SOP PKP Negeri Sabah melalui kemudahan alat pembesar suara di premis 

masing-masing. 

2 Langkah ini bagi membantu Kerajaan Negeri dalam usaha menyebar luas maklumat 

tersebut kepada masyarakat khususnya penduduk di kawasan luar bandar. 

 

E SOP PKPD DI SEKOLAH MENENGAH UGAMA (SMU) PANTAI MANIS 

 SOP Perintah Kawalan Pergerakan Diperketatkan (PKPD) di Sekolah Menengah Ugama 

(SMU) Pantai Manis adalah seperti di LAMPIRAN A. 

 

F SOP PKPD DI KG SEPAGAYA HULU, SILAM, LAHAD DATU 

 SOP Perintah Kawalan Pergerakan Diperketatkan (PKPD) di Kg Sepagaya Hulu, Silam, 

Lahad Datu adalah seperti di LAMPIRAN B. 

 

G SOP PKPD DI MUKIM PEKAN, KUNAK 

 SOP Perintah Kawalan Pergerakan Diperketatkan (PKPD) di Mukim Pekan, Kunak adalah 

seperti di LAMPIRAN C. 



H SOP PKPD DI LORONG TAMAN UTAMA 5,6,7 & 8, TAMAN UTAMA, SANDAKAN 

 SOP Perintah Kawalan Pergerakan Diperketatkan (PKPD) di Lorong Taman Utama 5,6,7 

& 8, Taman Utama, Sandakan adalah seperti di LAMPIRAN D. 

 

I PKPD 3 LOKALITI DALAM DAERAH PAPAR 

1 Kementerian Kesihatan Malaysia (KKM) hari ini melaporkan situasi semasa kes         

COVID-19 di tiga (3) lokaliti dalam daerah Papar iaitu: 

 Kampung Gusi Kinarut  

 Kampung Tengah Kinarut 

 Kampung Benoni 

 

2 Sehingga kini, sebanyak 15 kes positif telah direkodkan di Kampung Gusi Kinarut hasil 

daripada 56 ujian saringan, lapan (8) kes daripada 18 yang disaring di Kampung Tengah 

Kinarut manakala lima (5) kes lagi di Kampung Benoni selepas 18 penduduk disaring. 

3 KKM mendapati, berlaku peningkatan kes yang amat ketara dalam masa yang singkat 

dengan kadar kebolehjangkitan tinggi di ketiga-tiga lokaliti tersebut. 

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di  tiga lokaliti seperti yang dinyatakan 

berkuat kuasa 06 Jun sehingga 19 Jun 2021 selaras dengan keputusan Kerajaan 

Persekutuan. 

5 Pelaksanaan PKPD ini memudahkan KKM menjalankan pengesanan awal kes COVID-19 

supaya dapat diasingkan secepat mungkin. 

 

J PKPD LORONG ULU SIBUGA 5 & 9, FASA 7 TAMAN MAWAR, SANDAKAN 

1 Kementerian Kesihatan Malaysia (KKM) hari ini melaporkan situasi semasa kes        

COVID-19 di Lorong Ulu Sibuga 5 & 9, Fasa 7 Taman Mawar, Sandakan. 



2 Sehingga kini, sebanyak 18 kes positif telah direkodkan selepas KKM melakukan 28 

saringan dengan kadar kebolehjangkitan yang tinggi di lokaliti tersebut. 

3 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di Lorong Ulu Sibuga 5 & 9, Fasa 7 

Taman Mawar, Sandakan berkuat kuasa 06 Jun sehingga 19 Jun 2021 selaras 

dengan keputusan Kerajaan Persekutuan. 

4 Pelaksanaan PKPD ini memudahkan KKM menjalankan pengesanan awal kes COVID-19 

supaya dapat diasingkan secepat mungkin. 

 

K PKPD TAMAN WANGSA, JALAN TELIPOK, KOTA KINABALU 

1 Kementerian Kesihatan Malaysia (KKM) hari ini melaporkan situasi semasa kes         

COVID-19 di Taman Wangsa, Jalan Telipok, Kota Kinabalu. 

2 Sehingga kini, sebanyak sembilan (9) kes positif telah direkodkan selepas KKM melakukan 

12 ujian saringan dengan kadar kebolehjangkitan yang tinggi di lokaliti tersebut. 

3 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di Taman Wangsa, Jalan Telipok, Kota 

Kinabalu berkuat kuasa 06 Jun sehingga 19 Jun 2021 selaras dengan keputusan 

Kerajaan Persekutuan. 

4 Pelaksanaan PKPD ini memudahkan KKM menjalankan pengesanan awal kes COVID-19 

supaya dapat diasingkan secepat mungkin. 

 

L PKPD KAMPUNG PERPADUAN, BANGGI, KUDAT 

1 Kementerian Kesihatan Malaysia (KKM) hari ini melaporkan situasi semasa kes          

COVID-19 di Kampung Perpaduan, Banggi, Kudat. 

2 Sehingga kini, KKM telah melakukan 38 ujian saringan dan lapan (8) daripadanya disahkan 

positif COVID-19. 



3 KKM juga mendapati berlaku peningkatan kes dengan kadar kebolehjangkitan yang tinggi 

di lokaliti ini. 

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju melaksanakan Perintah 

Kawalan Pergerakan Diperketatkan (PKPD) di Kampung Perpaduan, Banggi, Kudat 

berkuat kuasa 06 Jun sehingga 19 Jun 2021 selaras dengan keputusan Kerajaan 

Persekutuan. 

5 Pelaksanaan PKPD ini memudahkan KKM menjalankan pengesanan awal kes COVID-19 

supaya dapat diasingkan secepat mungkin. 

 

M PENAMATAN PKPD KAMPUNG PAGAR SUNGAI IMAM, TAWAU 

1 Kerajaan sebelum ini telah melaksanakan Perintah Kawalan Pergerakan Diperketatkan 

(PKPD) di Kampung Pagar Sungai Imam, Tawau yang dijadualkan tamat pada 5 Jun 2021. 

2 Sehingga kini, Kementerian Kesihatan Malaysia (KKM) telah melakukan 66 ujian saringan 

dan daripada jumlah itu, 31 daripadanya disahkan positif COVID-19. 

3 KKM juga mengesahkan berlaku penurunan kes dan kluster adalah terkawal manakala 

semua kes positif telah menerima rawatan. 

4 Setelah membuat penilaian risiko bersama pelbagai agensi dalam Jawatankuasa Teknikal 

PKP dan atas nasihat KKM, Kerajaan Negeri bersetuju menamatkan PKPD                         

di Kampung Pagar Sungai Imam, Tawau pada 05 Jun 2021, seperti yang dijadualkan 

selaras dengan keputusan Kerajaan Persekutuan. 

 

N STATISTIK VAKSINASI NEGERI SABAH 

 

1 Setakat hari ini, 285 suntikan baharu  dibuat bagi Fasa 1 Dos 1 Program Imunisasi       

COVID-19 Kebangsaan (PICK) menjadikan jumlah kumulatif sebanyak 58,295 orang. 

2 Bagi Fasa 1 Dos 2 pula, dua (2) suntikan baharu dibuat pada hari ini menjadikan jumlah 

kumulatif sebanyak 53,049 orang. 



3 Manakala, bagi Fasa 2 Dos 1 PICK, 7,761 suntikan baharu dibuat menjadikan jumlah 

kumulatif sebanyak 90,071 orang. 

4 Bagi Dos 2 Fasa 2, 1,276 suntikan baharu harian dibuat menjadikan jumlah kumulatif 

sebanyak 31,203 orang. 

5 Pendaftaran penerima vaksin pada hari ini ialah 1,237 menjadikan jumlah kumulatif yang 

mendaftar sebanyak 575,326 (mysejahtera 510,124 : laman web 64,988 : talian vaksinasi 

214) bersamaan 19.6%. 

 

O BANTUAN BAKUL MAKANAN (FOOD BASKET) 

 Setakat hari ini, sejumlah 334,467 bakul makanan telah diagihkan kepada golongan yang  

terkesan di bawah Program Bantuan Prihatin COVID-19 2.0. 

 

P LAPORAN SEKATAN JALAN RAYA (SJR), PENGUATKUASAAN PERAIRAN 

SABAH, SANITASI DAN HEBAHAN AWAM INFO ON WHEELS 

 

1 Sejumlah 113 SJR dilaksana dalam tempoh 24 jam, melibatkan pemeriksaan 54,828 buah 

kenderaan. Daripada jumlah tersebut, 292 buah kenderaan diarah berpatah balik.     Pada 

hari ini, PDRM melaksanakan 68 hebahan melalui kereta peronda dengan tiga (3) 

tangkapan dibuat. 

 

2 Sebanyak 95 kompaun melanggar SOP COVID-19 telah dikeluarkan seluruh Sabah. 

 

 32 orang : Tidak memakai pelitup muka/Tidak memakai pelitup separuh muka dengan 

betul. 

 28 orang : Gagal menyediakan peralatan/merekod butiran pelanggan. 

 Empat (4) orang : Rentas negeri/daerah tanpa kebenaran. 

 Enam (6) orang : Premis beroperasi lebih masa tanpa kebenaran. 

 Tiga (3) orang : Keluar rumah tanpa alasan munasabah. 

 Tujuh (7) orang : Aktiviti sukan. 

 Dua (2)  orang : Tiada penjarakan sosial. 



 12 orang : Membawa penumpang berlebihan. 

 Satu (1) orang : Aktiviti terlarang 

 

3 Penguatkuasaan SOP turut dijalankan di perairan laut Sabah oleh Pasukan Polis Marin 

dan Agensi Penguatkuasaan Maritim Malaysia (APMM) melibatkan 80 pemeriksaan         

di kawasan Pantai Timur dan 46 pemeriksaan di perairan Kota Kinabalu dan Labuan.   

Hasil pemeriksaan, satu (1) tangkapan dibuat iaitu di bawah Enakmen Dermaga dan 

Pelabuhan Sabah 2002. 

 

4 Rondaan Agen Basmi COVID-19 (ABC-19) dan Rondaan Pemantauan Pematuhan SOP 

Peringkat Komuniti oleh Angkatan Pertahanan Awam Malaysia (APM) telah dilaksanakan 

di 392 lokasi melibatkan seramai 190 anggota APM. 

 

5 Sementara, rondaan sama oleh Jabatan Sukarelawan Malaysia (RELA) dilaksanakan 

melibatkan 44 anggota di 40 lokasi. 

 

6 Jabatan Bomba dan Penyelamat Malaysia (JBPM) Sabah telah melaksanakan sanitasi 

awam di lapan (8) premis, melibatkan enam (6) buah daerah iaitu di daerah Semporna, 

Kinabatangan, Kudat, Sandakan, Tawau dan Keningau. 

 

7 Sejumlah 364 hebahan awam dibawah program Info On Wheels Jabatan Penerangan 

Malaysia Sabah dilaksanakan di sembilan (9) daerah pada hari ini. 

 

8 Hebahan umum turut dilaksanakan oleh Unit Promosi Kesihatan Jabatan Kesihatan 

Negeri Sabah sebanyak 166 hebahan di seluruh Sabah 

 

 

 

 

 

 

 

 



Q KADAR PEMATUHAN PENDUDUK TERHADAP SOP PERINTAH KAWALAN 

PERGERAKAN BERSYARAT (PKPB) 

 
 

1 Kadar pematuhan penduduk terhadap SOP PKPB pada hari ini ialah 95.9%. Pecahan 

mengikut daerah adalah seperti berikut: 

 

BIL DAERAH PERATUS 

1 Tenom 97% 
2 Kota Belud 97% 
3 Sipitang 97% 
4 Beluran 96.5% 
5 Semporna 96% 
6 Kota Marudu 96% 
7 Keningau 96% 
8 Kinabatangan 96% 
9 Beaufort 96% 

10 Kudat 96% 
11 Tuaran 96% 
12 Sandakan 96% 
13 Ranau 96% 
14 Kota Kinabalu 95.5% 
15 Kunak 95.5% 
16 Lahad Datu 95.5% 
17 Tawau 95% 
18 Papar 95% 
19 Penampang 95% 

 

 

 

2 Ayuh, segera daftarkan diri anda untuk menerima vaksin COVID-19 melalui 

MySejahtera.  

 
 
 

Sekian. 

LAMPIRAN B 
 

 
 

 
 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



LAMPIRAN C 
 

 
 

 
 
 
 
 



 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



LAMPIRAN D 
 

 
 

 
 
 
 
 
 



 


